
ချက်ချင်းထုတ်ပြန်ရန် 
မတ် ၂၁ ရက်၊ ၂၀၁၉ 
 

အမေရိကန်ပြည်ထောင်စုက ပံ့ပိုးသော အရှေ့တောင်အာရှလူငယ်ခေါင်းဆောင်မွေးထုတ်ရေးအစီအစဉ် (ဝိုင်ဆီးလီ) ၏ 
အာဆီယံဒေသတွင်း မီဒီယာသိနားလည်မှုဆိုင်ရာ အလုပ်ရုံဆွေးနွေးပွဲကျင်းပခြင်း 

 
လေးရက်ကြာကျင်းပသည့် ဤနှီးနှောဖလှယ်ပွကဲ အာဆီယံ ၁၀ နိုင်ငံနှင့်အရှေ့တီမောနိုင်ငံအတွင်း ပုံဖျက်သတင်း (သတင်းအတု) 
တိုက်ဖျက်ရေးအတွက် အာဆီယံဂေဟစနစ်ကို တည်ဆောက်ပေးမည်ဖြစ်သည်။ 
 
ရန်ကုန်။ ။ ဘရူနိုင်း၊ ကမ္ဘောဒီးယား၊ အင်ဒိုနီးရှား၊ လာအို၊ မလေးရှား၊ မြန်မာ၊ ဖိလစ်ပိုင်၊ စင်ကာပူ၊ ထိုင်း၊ ဗီယက်နမ် နှင့် အရှေ့တီမော 
နိုင်ငံတို့မှအသက်၂၀ နှင့် ၃၀ ကြား လူငယ်အယောက် ၅၀ သည် ၎င်းတို့၏လူမှုအသိုက်အဝန်းများအတွင်း ပုံဖျက်သတင်း (သတင်းအတု) 
များကိုမည်သို့ တိုက်ဖျက်နိုင်မည့်အကြောင်း လေ့လာသိရှိနိုင်ရန်အတွက် အမေရိကန်ပြည်ထောင်စုနှင့်အာဆီယံမှ ကျွမ်းကျင်သူများနှင့် 
အတူ ၂၀၁၉ ခုနှစ် အရှေ့တောင်အာရှ လူငယ်ခေါင်းဆောင်မွေးထုတ်ရေး (ဝိုင်ဆီးလီ) အစီအစဉ် မီဒီယာ သိနားလည်မှု ဆိုင်ရာ 
လေးရက်တာအလုပ်ရုံဆွေးနွေးပြွဲကီး တစ်ခုကို ၂၀၁၉ ခုနှစ်၊ မေလ ၁၈ ရက်မှ ၂၁ ရက်အထိ ရန်ကုန်မြို့ အမေရိကန်စင်တာတွင် 
ကျင်းပနေပါသည်။ ဤလူငယ်များသည် ၎င်းတို့၏လူမှုအသိုက်အဝန်းများ ပိုမိုတိုးတက်ကောင်းမွန်ရေးအတွက် လူမှုကွန်ရက်အသုံးပြုရန် 
စိတ်ကူးဆန္ဒတစ်ခုစီ မျှဝေနေကြခြင်းဖြစ်သည်။ နှီးနှောဖလှယ်ပွအဲတွင်း လုပ်ဖော်ကိုင်ဖက်များ၊ အကြံဉာဏ်ပေးသူများနှင့်အတူ၎င်းတို့၏ 
စွမ်းရည်များကို မြှင့်တင်သွားကြမည်ဖြစ်သလို၊ ၎င်းတို့၏ကွန်ရက်ကိုလည်း ပိုမိုတိုးချဲ့သွားကြမည်ဖြစ်သည်။ 
 
“အရှေ့တောင်အာရှတစ်လွှားက လူငယ်ခေါင်းဆောင်တွေကို အားပေးကူညီခွင့်ရတအဲတွက် အမေရိကန်ပြည်ထောင်စုက ဂုဏ်ယူ 
မိပါတယ်။ ဒီအလုပ်ရုံဆွေးနွေးပွဲ ပြီးသွားတဲ့အခါမှာလည်း ခင်ဗျားတို့တတွေ တစ်ယောက်နဲ့တစ်ယောက် အဆက်အသွယ်မပြတ် 
ဆက်ပြီးရှိနေကြဖို့၊ ခင်ဗျားတို့နိုင်ငံတွေအတွင်း မီဒီယာသိနားလည်မှုနဲ့ ပတ်သက်တဲ့ ပြဿနာတွေကို ဆက်လက်ပြီး အတူတကွ 
ကိုင်တွယ် ဖြေရှင်းကြဖို့ ကျွန်တော်တိုက်တွန်းလုပိါတယ်။ သတင်းအချက်အလက်တွေက ခင်ဗျားတို့ ရွေးချယ်စရာတွေကို 
သယ်ဆောင်လာပေးသလို၊ အဲဒီရွေးချယ်စရာတွေကလည်း စွမ်းအားတွေဆောင်ကြဉ်းပေးပါတယ်။ ပြီးတော့ ဦးဆောင်ဦးရွက်ပြုရာမှာ 
ငယ်သေးတယ်ဆိုတာ ဘယ်တော့မှ မရှိဘူးဆိုတာလည်း အမှတ်ရကြစေလိုပါတယ်” ဟု သံရုံး၏ဒုတိယအကြီးအကဲ ဂျော့ခ်ျဆစ်ဘလီ က 
အလုပ်ရုံဆွေးနွေးပွဲတက်ရောက်နေကြသူများကို မတ်လ ၂၁ ရက်က ပြောကြား ခဲ့ပါသည်။ ဤ အလုပ်ရုံဆွေးနွေးပွသဲည် အမေရိကန် 
နိုင်ငံခြားရေးဝန်ကြီးဌာန၏ ကူညီပံ့ပိုးမှုနှင့် အာရှအတွင်းရှိ စေတနာ့ဝန်ထမ်းများ၏ စုစည်း ဆောင်ရွက်မှုဖြင့် မြန်မာနိုင်ငံဆိုင်ရာ 
အမေရိကန်သံရုံးက လက်ခံကျင်းပပေးသော ဒုတိယအကြိမ် ဝိုင်ဆီးလီ ဒေသဆိုင်ရာ အလုပ်ရုံ ဆွေးနွေးပြွဲဖစ်ပါသည်။  
 
ဤမီဒီယာသိနားလည်မှုဆိုင်ရာ အလုပ်ရုံဆွေးနွေးပွတွဲင် အာဆီယံနှင့်အရှေ့တီမောနိုင်ငံမှ တက်သစ်စခေါင်းဆောင်များသည် ဒေသတွင်း 
တစ်လျှောက် မီဒီယာဆိုင်ရာစိန်ခေါ်မှု အခက်အခဲများနှင့်ပတ်သက်၍ လေ့လာလျက်ရှိကြပြီး ပုံဖျက်သတင်းများနှင့်ပတ်သက်၍ 
အများပြည်သူကို မည်သို့အသိပညာပေးနိုင်မည်နည်းဆိုသည်ကို စူးစမ်းဖော်ထုတ်လျက်ရှိကာ ယနေ့လက်ရှိကမ္ဘာ၏ ဝေဖန်ပိုင်းခြား 
တွေးခေါ်သူများ၊ ထိရောက်သောဆက်သွယ်ရေးသမားများနှင့် တက်ကြွသောနိုင်ငံသားများဖြစ်ရေးအတွက် စွမ်းရည်မြှင့်တင်လျက် 
ရှိကြပါသည်။ တက်ရောက်နေကြသူများသည် ၎င်းတို့၏နိုင်ငံအသီးသီးသို့ ပြန်ရောက်သည်နှင့်တစ်ပြိုင်နက် ၎င်းတို့နိုင်ငံအတွင်း မီဒီယာ 
သိနားလည်မှုနှင့် ပတ်သက်သည့် ပြဿနာများကို ကိုင်တွယ်ဖြေရှင်းရေးအတွက် အဆိုပြုလွှာပြင်ဆင်ရန်နှင့် အသေးစားထောက်ပံ့မှု 
ဂရန့်အစီအစဉ် လျှောက်ထားရာတွင် အောင်မြင်ရေးအတွက်လည်း တက်ရောက်နေကြသူများ၊ သင်တန်းဆရာများနှင့် ပူးပေါင်းညှိနှိုင်း 
ဆောင်ရွက်လျက် ရှိပါသည်။ 



 
 
မီဒီယာသိနားလည်မှု နိမ့်ကျခြင်းသည် ထိခိုက်နစ်နာစေနိုင်သော ပုံဖျက်သတင်းများပျံ့နှံခြင်းနှင့် လူမှုအသိုက်အဝန်းများအကြား 
ပဋိပက္ခကို တိုးပွားစေခြင်းအပါအဝင် လက်ရှိလူမှုရေးပြဿနာ အများအပြား ဖြစ်ပွားနေစေသော အခြေခံအကြောင်းအရင်းဖြစ်သည့် 
ကမ္ဘာလုံးဆိုင်ရာ ပြဿနာတစ်ရပ် ဖြစ်ပါသည်။ မီဒီယာနှင့်ပတ်သက်၍ ပိုမိုနားလည်သဘောပေါက်ခြင်း၊ ဘက်လိုက်သောသတင်းများနှင့် 
ပုံဖျက်ထားသော သတင်းများကို ခြွဲခားသုံးသပ်နိုင်သည့် ဝေဖန်ပိုင်းခြားတွေးခေါ်မှုစွမ်းရည်ဖွံ့ဖြိုးလာခြင်းသည် ၎င်းတို့၏ လူမှုအသိုက် 
အဝန်းများအတွင်း ဤပြဿနာများကို ကိုင်တွယ်ဖြေရှင်းရန်ပို၍ အဆင်သင့်ဖြစ်နေသော အသိဉာဏ်ကြွယ်ဝသည့် နိုင်ငံသားများ 
ပေါ်ထွန်းလာရေးကို ဦးတည်စေပါသည်။  
 
အမေရိကန်ပြည်ထောင်စု၊ အင်ဒိုနီးရှား၊ ဗြိတိန်နှင့် မြန်မာနိုင်ငံမှ သင်တန်းဆရာများနှင့် ကျွမ်းကျင်သူပညာရှင်များသည် အလုပ်ရုံ 
ဆွေးနွေးပွဲ တက်ရောက်လာကြသူများနှင့်အတူ လက်တွဲဆောင်ရွက်လျက်ရှိပါသည်။ ပုံဖျက်သတင်းပြဿနာ ကိုင်တွယ်ဖြေရှင်းရန်နှင့် 
မီဒီယာသိနားလည်မှုပညာရေးကို အားပေးကူညီရန်အတွက် ကြိုးစားအားထုတ်မှုကိုများကို သင်တန်းဆရာများနှင့် ကျွမ်းကျင်သူ ပညာရှင် 
အားလုံးတို့က အားပေးမြေတောင်မြှောက်ပေးလျက်ရှိပါသည်။ ဤလေးရက်ကြာကျင်းပသည့် ဤအလုပ်ရုံဆွေးနွေးပွသဲည် 
အနာဂတ်မျိုးဆက် ခေါင်းဆောင်များအား အမေရိကန်ပြည်ထောင်စုနှင့်ဒေသတစ်လွှားကို ချိတ်ဆက်ပေးမှုကို မြှင့်တင်ပေးခြင်းဖြင့် 
အာဆီယံနှင့် အရှေ့တီမော နိုင်ငံအတွင်း ပုံဖျက်သတင်းကိုကြံ့ကြံ့ခံနိုင်ရန်စွမ်းရည်တည်ဆောက်ပေးနေပါသည်။  
 

### ပြီး ### 


